
MESOPOTAMIA  

INGURUNE FISIKOA  

 ñMesopotamiaò izenak 

etimologikoki ñibaien arteanò esan 

nahi du, grezieraz. Bere ingurune 

fisiko Tigris eta Eufrates ibaien 

artean kokatzen da, hots, 

Armeniako mendietan sortzen 

diren ibaietan. Ibai horiek 

ureztatzen dituzten lurrak oso 

emankorrak dira. Horrez gainera, 

uholdeak oso ohikoak dira. Bi zati 

nagusi bereizten dira: Goi-

mesopotamia eta Behe-

Mesopotamia.  

 Nehe-Mesopotamiari dagokionez, bi ibaiak elkartzen diren puntutik, Sumerretik 

(Babilonia), tarterik emankorrenetik, Akadera bitarteko lurrak dira. Goi-mesopotamiak, 

aldiz, Subartu (Asiria) izeneko lurralde hartzen du bere baitan. Zonalde guzti honi ilgora 

emankorra deritzo. Ondoko lurraldeetan, ordea, herri ibiltariak daudenez, pobreagoak 

dira. Herri nomada horiek Mesopotamiako zibilizazioaren kanpoko etsaiak izango dira. 

Bestalde, gaur egungo Irango Ipar-mendeabaldean ñElamò izeneko eskualdea dago. 

Aipaturiko lurralde horretan batasun politikoa lortzea oso zaila izanen da, eta soilik urte 

gutxietan zehar mantenduko da. Horrela, inperio txikiek euren artean borrokatuko dute.  

K.A IV.MILURTEKOA: EL -OBEID KULTURA (hasiera)  

 Izena ñEl Obeidò izeneko aztarnategitik datorkio, bertan topatu baitziren lehen 

aztarnak. Ondoren, hala ere, beste aztarnategi batzuk aurkitu ziren: Eridu, Trll el´ 

Ouelli, Ur eta Uruk.  

 El-Obeid kulturaren barruan zenbait ezaugarri nagusi aipatu ditzakegu:  

-ARKITEKTURA MONUMENTALA : Adobez edo buztinez eginda. Zenbait 

interpretazio egin dira horien inguruan:  

-Tenpluak: Bertatik kudeatu lurraldea (teokrazia). Aztarna ezberdinak aurkitu dira 

honen inguruan, hala nola, erlijio irudiak.  

-Jauregiak: Jaun, printze edo errege batenak. 

Luxuzko zenbait produktu topatu dira.  

-Etxe komunalak: Bertan etxeko produktuak aurkitu 

dira.  



Naroa Carrasco Macho 

ANTZINATEAREN HISTORIA 

 

Eridun topatutako ñtenpluanò (edo lurralde antolaketarako eraikina litekeena), 

esaterako, aldarea eta sakrifizioak egiteko mahaia aurkitu dira.  

-TORNUZ EGINDAKO ZERAMIKA: Beltz eta marroi koloreko dekorazioa. 

ñEngobeaò erabiltzen da, dekorazioa egin baino lehen ematen den kapa zurixka. Oro 

har dekorazioa xumea da: motibo geometrikoak, landare estilizatuak, animaliaké 

-ESKULTURA: Neolitikoarekin lotutakoak. Emakumezkoen eskulturak egiten ziren. 

Askotan hauen burua muskerrarena, katuarena edo txorienarena zen.  

-KOBREAREN LANKETA 

-HILETA-MUNDU KONPLEXUA. Ezberdintasunak hegoaldea eta iparraldearen 

artean. 

-Iparraldean: feto posizioan, beso gainean.  

-Hegoaldean: Hildakoak bere bizkarraren gainean jartzen ziren, adreiluz estaliak.  

K.A IV.MILURTEKOA: URUK ALDIA  

NOIZ?  K.A 3750-2900 Aurrerapausoak eman ziren.  

-URBANISMOA: Garapen handia egon zen. Hiri estatuak nahiko handiak ziren.  

 -Adb: Habuba, Kebira. 

 -Planifikatu gabea zen eta hiri-estatuak nahiko handiak (30 km2-ko azalera 

zeukaten), hau da, Iruñerria baino zabalagoak.  

-ZIGURATAK:  Jauregi konplexuak ziren. 

 -Funtzioa ez dago argi. Baliteke 

funtzio erlijiosoa edukitzea (aldarea eta 

sakrifizioetarako mahaia aurkitu baitira) 

edo eliteentzako etxebizitzak izatea.  

 -Plataformen gainean eraikiak ziren 

(ia piramide formakoak). Gelak espazio 

baten inguruan antolatzen ziren. 

Goikaldean, aldiz, eraikin monumentalak 

txertatzen ziren.  

-ZERAMIKA:  Tornu azkarrean egiten zen, horrela zeramika landuagoa lortzeko.  

-BRONTZEA lantzen hasten da. (Brontzea=kobrea+eztainua, aleazioa). 

 -Mesopotamian ez zegoen ia eztainurik, ekialdetik, Anatoliatik eta Txipretik 

ekartzen zen. Horiek merkataritza sarea osatzen zuten.  

-GURPILA ETA GURDIA 

URUKEKO EDALONTZIA: Uruk-eko 

tenpluan, gaur egungo Iraken, Bagdaden, 

aurkitutako edalontzia. Ishtad edo Innana 

jainkosaren tenpluan aurkitu zen. Hura 

maitasuna eta gerraren jainkosa zen.  

Azpitik goraĄ 

1)Landare motiboak (lihoa eta garagarra) 

eta ura: nekazaritza munduarekin lotutako 

paisaia.  

2)Animaliak (ardiak eta aharikoak) 

3) Gizon ilara bat, biluzik eta burua arrasatua: ontziekin (ez guztiak berdinak) ageri dira.  

 -Produktua ezberdinak daramatzate (eskaintza edo prozesio modukoa) 

 -Goikoekin kontrastatuz (sozialki ezberdintzeko) 

*Lehen aldiz historian ezagutzen den prozesio bateko irudia da.  

4)Pertsonaiak jantzita 

 -Bizarra eta ile luzea dute 

 -Ishtad edo Innana jainkosa bere ikurrekin (kanaberak) ageri da.  

 -Gona daramana hiri estatuko buruzagia litzateke 

 -Ezkerrean ondoan dagoena funtzionarioa litzateke 

 -Eskuinaldean eskaintzak ageri dira (fruituak, animaliak)  

IDAZKERA  

-Zertarako? Merkataritzaren, eskumenen, zergen, kontrol bat 

eramateko.  

-ZIGILUAK  

 -Kretulak ( buztinez)Ą Edukiontzi-bola modukoa. 

Barnealdean piezatxoak zeuzkaten, adibidez, gari kantitatea 

zehazteko. Gerora kanpoaldean irudi sinpleak txertatuz joan ziren. 

Hauek ere konplikatuz joan ziren. Zenbait esanahia zuten: pasahitza, 

mezuaké 

 -Zilindro zigilua Ą Buztin kapa fresko baten gainetik pasa eta zilindroan irudia 

txertatu.  

-IDAZKERA PIKTOGRAFIKOA sortu zen.  

 -Nola desfrifratu? Akadiarrez agertu zen inskripzio bilingue bati esker.  

 -Ahoskera: Antzeko ahoskera zuten hitzek hizkera konplikatu egiten zuten 

(bizi-gezia, adibidez). Horren ondorioz, abstraktua bihurtuz joan zen.  

         KUNEIFORMEA: Buztinezko taulatxoetan agertutako idazkera.  

  -Goitik behera idatziak 

  -Hitz bakoitza karratutxo bati zegokion 

  -Kanabera punta batekin egiten zen (buztin 

freskoan) 

  -Batzuetan egosi egiten zen, gogor 

gelditzeko. Horri esker gugana iritsi da. 

 

K.A III MILURTEKOA: Sumer, Akd, Gudea eta Garai 
Neosumeriarra    

-ERRET ZERRENDA SUMERIARRA 

 -NOIZ? K.A III . milurtekoa eta K.a II milurtekoaren artean 

 -ZER? Sumerreko erregeen zerrenda (harrietan). ñMonarkia zerutik jaitsi 

zenetikò. Lehen Eridu hirira jaitsi zen eta gerora Kish hirira joan zen.  

-BI GARAI 

 -Mitikoa edo heroikoaĄ Sumeriako lehenbiziko erregea zerutik jaitsi Eridura 

eta gero Kishera pasa zen.  

 -Historikoa 

-Sumer entitate politiko bezala definitu zen. Dena den, ez zuen batasun politikorik, 

baina bai kontzientzia bat.  

-LEHIA HANDIA  

 -Iturri idatziak urriak dira: errege-zerrendak, merkataritza eta zergei 

lotutakoakĄ horrek adierazten du herrialdea hiri estatuetan banatuta zegoela.  

*HIRI ESTATUAK:  

-Behealdean: Uruk, Eridu, Ur.  

-Ekialdean: Lagash 

-Erdialdean: Shurruppak, Umma 

-Mendebaldean: Kish, Nippur, Esnhunna  

-Iristen da une bat non erregea ez den 

sazerdote gorena.  

 Ŀòlugalò: errege, sazerdotea, gerlaria, 

eraikitzailea (gerora beste kargu batzuk sortu 

ziren) 

-Lehia handia zen, sekulako konpetentzia 

zegoen, bai politikoki (nahi inperialistak 

bultzatuak), bai ekonomikoki 

 ·Gerrak oso ohikoak ziren, nahiz eta sumeriarrak zirelaren kontzientzia izan. 

Gizarte osoa batzen zuten erlijioak, hizkuntzak eta antolatzeko era.  

-Gizartea oso mailakaturik zegoen.  

-ERLIJIOAn sinkretismoa zen nagusi.  

 -Politeista 

 -Hierarkizatua: Jiankoa nagusiak(lehen 

Mailakoak) eta bigarren mailakoak (dibinitateak) 

Zeuden.  

*SINKRETISMOAk beste erlijioa batzuetako ezaugarriak eta jainkoak egokitu eta 

berenaganatu zituztela esan nahi du.  

JAINKO NAGUSIAK:  

-Anu: Jainkoa nagusia, zerua.   -Enlil: Haizea edo ekaitzena 

-Ea: Zibilizazioarena.    -Ishtad/Innana: Maitasuna eta gerra 

-Enki: Lurra eta jakinduria.    -Nanna: Ilargia 

-Utu/Shamass: Eguzkia eta justizia.  -Dumuzi: Emankortasuna 

DINASTIA HISTORIKOAK  

 Hiri estatuak era honetan antolatzen ziren. Alde batekin, monarkia zegoen. 

Hasieran hautazkoa zen, dena den, gerora hereditario izataterantz igaro zen. Horrez 

gainera, zenbait gobernu organo zeuden. Alde batetik agureen kontseilua zegoen, hots, 

eliteen kontseilua. Monarkia hautazkoa zenean, erregea urte batzuetarako aukeratzen 

zuten eta gero kontseilura joaten zen. Bestalde, asanblada zegoen. Hala eta guztiz ere, 

honek ez zuen guztia hartzen, soilik gizon libre hiritarrek parte hartzen zuten. Horrez 

ELITE POLITIKOAK 

BEHE MAILA: Abeltzainak, 

nekazariak, merkatariak (gero 

banandu) 

ESKLABUAK 

gain, horiek maila ekonomiko gutxieneko bat eduki behar zuten. Bi organo hauek ez 

zuten erabakirik hartzeko eskubiderik, aholkularitza funtzioa zeukaten besterik. Oro har 

joera inperialistak bultzatzen ziren.  

-K.A 2500 urte aldera, LAGASH  politikoki eta militarki lurraldeak kontrolatzeko 

ahaleginean egon zen. Dena den, ez zuen lortu.  

PUTREEN ESTELA 

-Lagashseko armada 

-Ofiziala (erregea litekena) soldaduak gidatzen ageri da 

-Gurdi bat geziekin ageri da.  

-Eriduk  hasieran kontrol hegemoniko, militar eta 

politikoa zeukan. Dena den, gero Uruk -ek  hartu zuen boterea (Gilgameshen poema).  

Aipatutakoa garai mitikoari dagokio.  

-K.A 2371-2347 aldera Umma gailendu zen. Horrek Behe-Mesopotamia osoa batzea 

lortu zuen, politikoki zein militarki, hamarkadara gutxitarako izan zen arren.  

INPERIO AKADIARRA  (LEHEN ALDIZ INPERIO BAT BATU)  

 Akadiarrak semita jatorriko herria 

ziren. Hasiera batean nomadak ziren, 

Arabiatik etorritakoak. Sumerian eragin 

handia eduki zuten arren, haien hiri 

nagusia, Akkad, ez da topatu.  

 Sargon izan zen haien lehen 

erregea. Honen aita ezezaguna zen, hala 

ere, bere ama sazerdotisa bat zen. Ezin 

zutenez semea mantendu, Sargon saski 

batean ibaian utzi eta familia xume batek 

hartu zuen. Nagusia zela, Kisheko erregearen gortean zerbitzari bezala amaitu zen. 

Horren inguruko bertsio ezberdinak daude. Dena den, Kisheko gortetik alde egin zuela 

eta Akkad hiria fundatu eta armada bilduta Kish konkistatu zuela onesten da. Azkeneko 

hau K.A 2371-2316 aldera gertatu zen. 

 Konkistei dagokienez, K.A 2347 urtean Sumer konkistatu zuten. Gerora, Elam, 

Mari, Ebla, Siria (Tauroseraino)ébereganatu zituzten, ilgora emankora osoa, alegia. 

Espedizioak ere Kapadoziara (Turkia aldera) agin zituzten. Horrez gainera, Sargonek 

titulo baten bidez bere burua izendatu zuen: ñLau eskualdeen erregeò (Sumer, Akkad, 

Asiria eta Elam).  

 Era horretan Mesopotamia osoa lehen aldiz batu zen. Dena den, inperioa ez 

zegone guztiz zentralizaturik, periferiako hiri estatuei autonomia gehiago eskaini 

zitzaien. Dena dela, horretrako Akkad edo erregea agintari goren bezala onartu behar 

zuten. Orduan eskualde horietako erregeak berak inposaturiko agintariengatik aldatzen 

zituzten (aristokraziako kideak, 

funtzioanarioaké).  

 Sargon hiltzean ondorengoek 

ordezkatu zuten. Inperio Akkadiarrak garai 

horretan zenbait errebolta eta nomaden 

(hititen eta semiten) eraso ugariei aurre egin 

zieten. Horrek sekulako gastu militarra 

ekarri zuen. Hala eta guztiz ere, 

Akkadiarrek eutsi zioten. Ondorio gisa, hiri 

asko independizatu ziren.  

 Era berean, presio militar handia 

zegoen. K.A 2230 uretan, azkenik, inperioa desegin egin zen. Horren arrazoi nagusia 

Guti  izeneko nomaden erasoari ezin izan eustea izan zen. Ondorio gisa, hiri guztiak 

gutitarren esku gelditu ziren. Hala eta guztiz ere, dinastiak 2191 urterarte iraun zuen, 

hiriburuan erresistitu baitzuen, gutitarrek konkistatu arren. Era horretan Sargonen 

dinastiak urte gutxi gehio batzuk iraun zituen.  

 Laburlbilduz, inperioak osotara 150 urte baino gutxiago iraun zuen, baina 

ondorengoentzako inspirazio iturri bilakatu zen. Orokorrean gizarteak oroitzapen onak 

zituen inperioaren inguruan, bakea eta negozioak egiteko aukera ikusten baitzuten. 

Azkenekoarekin lotuta, garai horretan Golfo Pertsiarra Mediterraneoarekin batu zuten, 

aberastasunak eta produktuen ibilbide errazagoa ziurtatzeko. Errege askok ere gerora 

aldarrikatu zuten euren burua ñlau eskualdeetako erregeò. Akkad erori eta geri hiri 

askok aporbetxatu zuten independizatzeko, hala nola, Lagash.  

GUDEA: Lasgasheko ñensiò 

-NOR? Gudea  Lagasheko ñensiò edo gobernadorea zen. 

Gobernadoreen ondorengoen sortutako eliteen parte zen. 

Horrez gainera pertsona hezia eta administrari onaren irudia 

zuen. Hura 2150 eta 2125 urteen artean gobernatu zuen.  

 Gudearen gobernuak monarkiaren itxura aldaketa 

eragin zuen, erregeak administrari, jainkoen ordezkari eta 

eraikitzaile funtzioak bereganatu baitzituen. Era berean 

asanbladak eta kontseiluak zeuden. Antza, horrela, inperio 

txiki bat sortu zuen Gudeak Mesopotamia erdi eta 

hegoaldean.  

 Irudian Gudea eskuak bilduta ageri da, jainkoei entzuten. Era berean, togarekin 

bilduta dago eta bertan jainkoei otoitza idatzita dago. Dolitaz eginiko eskultura da, 

Afrikako kostaldetik ekarritako harria.  

HEGEMONIA BERRIA SUMERREN: UR  

 Uruk eko erregeak erabaki zuen gutitarrak erasotzea. Azkeneko hau K.A 2120-

2114 urteen inguruan. Era honetan Inperio Akkadiarra berregin zen eta orduko erregeak 

ñLau eskualdeen erregeò titulua hartu zuen. Inperioa pertsiar golkotik Mediterraneora 

luzatzen zen. Dena den, Urukeko 

erregea 6 urtetara hil zen. Ez dakigu 

zergatia, baina hurrengo errege bezala 

Ur hiriko gobernadorea ageri da.  

 Beraz, K.A 2113-2006 

bitartera  Ur -ek hartu zuen hegemonia. 

Garai horri buruz informazio aunitz 

dago, taulatxoetan. Horren arabera 

zenbait datu dakizkigu: 

-Inperio Akkadiarraren antzera antolatu 

zen 

-Produktu manufakturatuak, hala nola, 

oihalak, esportatzen zituzten 

-Libanotik eta Elametik produktuak 

ekartzen zituzten (mineralak, harria, 

egurraé) 

Azken bi puntuen arabera jakin daiteke merkataritza sare sendo bat osatu zutela. 

-GIZARTEA: Zenbait maila bereizten zirenĄ 

 -ELITEA oligarkia bihurtu zen, hots, elite diruduna 

 -2 ESKLABU MOTA zeuden: 

  1-Gehienak gerra gatibuak ziren. Hauek ez ziren bakarrik gerlariak, jende 

arrunta ere barne sartzen zuten. Lehenengo hauek eskubide gutxi zituzten, ez zituzten ia 

pribilegiorik. Dena den, jabeek ezin zituzten hil, bestela isuna ordaindu beharko zuten.  

  2-Hobeago kokatuak zeuden esklaboak bazeuden. Horiek beste modu 

batean lortutakoak ziren: diru zorrengatik familiek saldutako seme-alabak etab. 

Gehienak sumeriarrak ziren.  

 Akkadeko erregeen antzera, Ur-eko erregeak ere bere burua ñLau eskualdeetako 

erregeò izendatu zuen. Bestalde, presio militar handia zegoen. Horren ondorioz, gastu 

militarra ikaragarri hazi zen errebolten, hiri askoren independentzia nahiaren eta 

nomaden erasoengatik. Ondorio gisa, inperioa jausi egin zen, K.A 2006 urte inguruan 

Elamtarrek  Ur okupatu baitzuten. Horrek Sumeriaren gainbehera ekarri zuen eta ez 

zen sekulan inperioa berriro sortu. Albo-kalte bezala, hizkera galdu zen eta akkadiarra 

hizkuntza administratibo gisa erabiltzen hasi zen.  

K.A  II. MILURTEKOA: Asiria eta B abi iloniaren 
gorakada, Garai kasita. Inperio Hitita.  

BEHE MESOPOTAMIA UR ERORTZEAN  

 Mesopotamiako mosaiko politikoan fragmentazioa gertatu zen eta lurralde 

berriro hiri estatuetan banandu zen. Aurretik egoniko erreinuaren tituluak Elamatarrek 

erreklamatu zituzten, beraiek zilegitasuna zutela erreklamatze aldera. Horrela, inperioa 

berregiten saiatu ziren.  

 K.A XX eta XIX  mendeak 

egon zen Lehia Handiarengatik 

bereizi daitezke. Lehiaren pizgarria 

ñSumer eta Akkadeko erregeò 

titulua nor eskuratu izan zen, 

besteak beste. Azkenean, Isin 

izeneko herri batek Pertsiako 

golkoa eta Mesopotamia batu 

zituen.  

 Hala eta guztiz ere, Larsa 

eta Lagashek Isin gailendu eta 

hegemonia politikoa lortu zuten 

Behe-Mesopotamian. Horrela, merkataritza kontrolatu zuten. Hasiera batean 

merkataritza hiri estatuek eta erregeek kudeatzen zuten. Dena dela, gerora oligarkiaren 

(elite ekonomikoaren) eskutara igaro zen, esku pribatuetara, alegia. Estatuak aduanak, 

tasak eta prezio minimoak kontrolatu arren, irabaziak esku pribatuetara joaten ziren. 

Ondorio gisa, aristokraziaren parte ez ziren merkatariak aberastu ziren.  

 Azkenean Larsak hegemonia sortu zuen eta, horrela, bertako erregeak ñAkkad 

eta Sumerreko errege tituluaò eskuratu zuen, hots, Behe-Mesopotamiako errege 

izendatua izan zen. Dena den, horrek hamarkada gutxi batzuk soilik iraun zituen. K.A 

XX. Mendearen amaieran, erreboltak sortu ziren, adibidez, Urukekoa. 1894. Urtean 

,ordea, Babiloniak independentzia aldarrikatu zuen. Zonalde hori gero eta indartsuagoa 

zen eta aurrera begira sekulako garrantzia edukiko zuen.  

GOI -MESOPOTAMIA: Assur eta Inperio Asiriarra  

 Larsaren inperioaren aurkako erreboltetan, periferian zeuden hiri estatu batzuek 

alde egin eta askatu ziren, Assur kasu. Era horretan Inperio Asiriarra deritzoguna eratu 

zen. 

 Assur  ekonomikoki dinamikoa zen lurralde zen. Merkatari asentamendu ugari 

zituen eskualdean eta eskualdetik kanpo. Horietan jabetza publikoa eta pribatua nahastu 



Naroa Carrasco Macho 

ANTZINATEAREN HISTORIA 

 

egiten ziren. Adibide gisa Kapadozia har dezakegu, 1910 urtetik aurrera. Zonalde hori 

mineraletan oso aberatsa zen eta merkatari koloniak bertan bultzatu ziren. Horren harira, 

ñkarumò(portua) izeneko egiturak jarri ziren martxan. Horiek merkatarien guneak ziren 

eta bertatik kontrolatzen ziren negozioak hirian edo inguruetan. Kanhiseko karuma 

erdigunea zen eta Assurrekin batera arduratzen zen produktuen inportazio eta 

esportazioaz. Oro har, eskala handian egiten zen jarduna zen, bertan kokatzen baitziren 

biltegi nagusiak, banketxea, merkataritza kamara, aduana garrantzitsuak, merkataritza 

justiziaé eta tankerako erakundeak. Kanhiseko karumak zenbait produktuen gaineko 

monopolioa zeukan ilgora emankor osoan, hala nola, mineralena: kobrea, urrea, 

zilarraé Assurrek berak erabakitzen zuen prezioak, kantitateak nola bideratu. Aipatu 

behar da ordainetan Assurrek nekazal produktuak, eztainua eta manufakturatutako 

zenbait produktu jasotzen zituela. Bertatik ondoriozta dezakegu inperio ekonomiko bat 

zela, historian dokumentatutako lehena. Dena den, ez zen gai izan iparraldeko lurrak 

kontrolatzeko. Hala ere, inperialismo sistema bat garatu zuen ekonomia zela bide.  

 K.A XIX mende bukaeran errebolta eta konpetentzia handiagatik karum sistema 

urratu zen eta gainbeheran sartu zen. Horren harira, Sahhshi-Addad I erregeak (1809-

1776) beste modu batean antolatu zuen inperio, probintzietan bananduz. Azkeneko 

horrek antolaketa eta burokrazia ekarri zuen. Horrela, aristokrazia kargu 

administratiboetatik aldendu zuen, administrazioa profesionalizatuz. Horrez gain, posta 

zerbitzua jarri zuen martxan, kontu ofizialetarako. 

 1776 urtean, 

erregea hiltzean, hiri 

asko erreboltatu ziren. 

Hori zela medio, 

periferian zeuden hiri 

estatuak aldaketa 

dinastikoa aprobetxatu 

zuten erasora joateko: 

Alepo, Mari eta 

Eshnunna. Horiek Asiria 

zakuratua utzi zuten. 

Aipatu behar da Marik 

Asiriari lurralde zati 

handi bat kendu ziola. 

Dena den, ongi 

antolatutako erreinua zenez gero, oraindik eduki zuen zer esan. Azken ondorio gisa, 

1741 urtean Dinastia Asiriarrak Assur eta Asiria eskualdetan soilik mantendu ziren.  

HAMMURABI  

 Hammurabi Babiloniako lehen dinastiako 6.erregea izan zen, 1792 eta 1750 urte 

bitartean bizi izan zena. Garai horretan Babilonia inperio bilakatu zen eta Behe-

Mesopotamia osoa hartzen zuen. Babiloniaren independentziaren erroak Lagashen 

kontrako errebolta batean daude. Era horretan, 

Babilonia independizatu eta inperio bilakatu zen. 

Hammurabi ri dagokionez, Behe-Mesopotamia 

osoa kontrolatzea lortu zuen eta are gehiago, 

Maríra (goi-mesopotamiara) iritsi zen. Sekulako 

gaitasunak zituen gobernatzeko eta estrategia 

politiko eta militar finak aurrera eramaten zituen. 

Horren harira, aprobetxatu zuen Larsa eta 

Asiriarren inperioen arteko gerra eta ahaldututa 

zeudenean, erasora joan eta lurralde ugari 

konkistatu zituen, hots, Larsa eta Behe Mesopotamia guztia. Era horretan, Hammurabik 

ñSumer eta Akkadeko erregeò titulua eskuratu zuen. Zentralizazioa ere aurrera eraman 

zen. Ondorio gisa, Asiriar inperioa zokoratuta gelditu zen eta Mesopotamiako hiri 

estatuak zatituta. Bi aliantza bereizi ziren: Eufrateseko aliantza eta Tigriseko 

aliantza. Lehenengoak Babilonia barne hartzen zuen. Gauzak horrela, gerra irabazi 

ondoren, Babiloniak bere aliatuak ere garaitu zituen.  

-EKONOMIA 

 Merkataritzan gorakada bat gertatu zen. Babiloniak horrela kobrea, urrea, olioa 

eta zura jasotzen zuen, nekazal produktuen trukean. Estatuko lurren kudeaketarako 4 

bide aurrera eraman ziren:  

 -Maizterren  (siervo) bitartez. Hauei egitura batzuk alokatzen zitzaizkien, urte 

dexentetarako.  

 -Kolonoak: Lurrik eta baliabiderik ez zuten familiak ziren. Estatuak ganadua 

uzten zien eta trukean kolonoek irabazien zati bat ematen zioten. Era horretan, finkatzea 

errazten zieten.  

 -Jornalariak. Soilik nekazal kanpainetan (hilabete jakin batzuetan).  

 -Maizterrak baino urte gutxiagoetarako alokairuan zeudenak ere bazeuden.  

-GIZARTEA 

HAMMURABIREN KODEA (1755)  

 Dioritako estela bat da. Bertan Hammurabi kodea diktatzen ageri da. Kode hau 

idazkera kuneiformean idatzita dago, akkadiarrez. Hala eta guztiz ere, ez da kodizea 

nahiz eta lege batzuk jaso. Bertan ez dira jasotzen inperioko lege guztiak, 1755 aldera 

kaleratutako lege berriak edo aldaketaren bat jasotakoak baizik. Dena dela, gizartearen 

eta erlijioaren inguruko informazio ugari ematen du. Mesopotamia gehiengoaren 

batasun juridikoa ere adierazten du. 

 Bertan gizartearen inguruko informazio ugari ageri da. Oro har, legezatutako 

elkarbizitza bat zegoen eta hiru klase ezberdin bereizten ziren:  

 -Awilum: goi klasea. Pribilegio ugari zituzten. 

Euren betebeharren artean zergak jasotzea eta 

kudeatzea.  

 -Mushkenum: Herri xehea.  

 -Wardum: Esklanuak. Ondasun bezala tratatuak 

izaten ziren. Gutxieneko eskubide batzuk edukitzen 

zituzten, hau da, ezin zituzten arrazoirik gabe hil.  

 Zigorrei dagokienez, Tailon legearen arabera 

(ñojo por ojoò) ezartzen ziren. Horrela, krimen bat 

sortzen bazen, zigorra krimenaren parekoa izan behar 

zuen. Adibidez, lapurretan aritu zireneni edo aita jotzen 

zutenei, eskua mozten zieten.  

 Familiari dagokionez, oro har, monogamoa zen, hots, gizon bat emakume 

batekin. Dena den, gizonen kasuan, konkubinatua onartua zegoen, hau da, maitaleak 

edukitzea. Maitale hauek libreak edota esklaboak izan ahal ziren. Bestalde, dibortzioa, 

adopzioak eta testamentuak legalizatuak zeuden. Dena den, emakumeek zaila zuten 

horretarako eskubidea edukitzea.  

BABILONIAREN GAINBEHERA ETA ERREKUPERAZIOA (XVI -
XV)  

 Babiloniako inperioa handia zen, Behe Babilonia osoa eta apur bat gehio hartzen 

baitzuen. Era berean, kasitak izeneko herri nomada pixkanaka-pixkanaka sartzen hasi 

zen Babilonian, Iran aldetik, modu baketsuan. Kasitak nekazaritzan aritzeaz gain, 

armadan sartu ziren.  

 Hala eta guztiz ere, 

Babiloniak beste herri nomaden 

erasoak eta erreboltak pairatu 

zituen. Hori gutxi balitz, 

administrazioan ustelkeria kasuak 

egon ziren. K.a 1595 urtean 

Babiloniak Hititen  erasoa jasan 

zuen. Hititak horrela, Anatolian 

kokatu ziren, Asiriarren inperioa 

eta gero. K.A VI. Menderako  

Kapadozian kokatu ziren eta ingurune horretan inperioa eratu zuten. Hititek zakuratze 

espedizioa aurrera eraman zuten, Babilonian barna. Horrela, hiri batera sartzen zirenean, 

hiri bakoitzaren patroiak, jainko-jainkosaké bereganatzen zituzten. Horrela lapurtutako 

estatuak beraien hirira deportatzen zituzten, hiri bat konkistatzen zuten aldiro. Edonola 

ere, dinastia desagertu egin zen, erresistenzia-puntuak bazeudelako landa eremuan. 

Ondorio gisa, hititek alde egin zuten.  

 Hala eta guztiz ere, Mat Tamtim (itsasoko eskualdea etimologikoki) mantendu 

ze. Hau funtsean hiri estatua zen, baina zenbait eskualde batu zituen. Hala eta guztiz ere, 

Mesopotamian ohikoa zen bezala, lehiak eta borrokak egon ziren, batasuna hautsi 

zelarik.  

 1450 inguruan lehen aipatutako Dinastia Kasita  Babilonian interesatu zen. 

Aipatu beharra dago erresistentziako buruetako bat kasita izan zela. Erresistenzia honen 

harira, Babilonia berragertu zen eta urte gutxitan Behe-Mesopotamiaren buru bihurtu 

zen, berriro ere. Era honetan, Egiptorekin aliantza matrimonialak burutu zituen, 

potentzia bihurtu zelarik. Dinastia Kasita boterean 1156 urte arte egon zen, Elamek hiria 

hartu eta dinastia kasita ezabatu zuen arte.  

MITANNI  

 Mitanni jatorri hurrita zuen herri batek sortu zuen, Anatoliatik etorritakoak. 

Edonola ere, ez dago ezer argi eta jatorria ez da zehatza. Informazio falta izugarria da, 

dena dela, badakigu hizkuntza akkadiarra erabiltzen zutela, taulatxoetan ikusi daitekeen 

bezala. Hala eta guztiz ere, taulatxoek ez dute egoera politikoaren berri ematen, 

ekonomiari buruzko kontuen berri ematen dute, ordea.  

 Mitannik XVI mendean 

Siria eta Goi-Mesopotamia hartu 

zituen. Horrez gainera, bere 

hiriburua Wassuganin ezarri zuten. 

Aipaturiko hiria ez da oraindik 

agertu eta baliteke bertan artxiboa 

egotea. Dena den, badakigu ez zela 

izan inperio zentralizatua. 

Periferiako lurrak aristokrazia baten 

mende egon izana liteke. Lur hauek 

kontrolatuak zeuden, baina 

autonomia zuten. Periferiako lur 

hauek tributu bat ordaintzeaz gain, 

erregeari fideltasuna zin egin behar zioten. Adibide gisa Asiria har dezakegu. Hasieran 

inperio handia zen eta gero asko txikitu zen. Dena dela, Mitannik konkistatu egin zuen. 

Bestalde, diplomazia trafiko handia zegoen. Horren ildotik, Egiptoko eskrituren arabera, 

Mitannirekin hititen aurkako aliantzak sortu zituzten, K.A 1440 aldera. Hala eta guztiz 

ere, K.A XV   mendean Asiaiarren errebolta eta independentzia aurrera eraman ziren. 

Hortaz, Hititen presioa eta Asiriarren presioa zela eta, Mitanni konkistatua izan zen eta 

bien artean banatu zuten lurraldea, protektoratuetan. Azkenekoa K.A XIV  mendearen 

lehen erdian gertatu zen.  

HITITAK  

 Hititak Haitti eskualdeko jendeari deritzo. Hititen inperioan bi garai ezberdindu 

daitezke:  

 -K.A 1650-1500: Antzinako erreinua. Garai honetan hititek lurralde txiki bat 

zuten kontrolpean.  

 -K.A 1400-1200: Inperioa. Garai honetan Hititek inguruko lurraldeak 

konkistatu zituzten.  

 Horrez gainera, hiriburua Hatusan 

ezarri zuten, egungo Bogazkoy-en. 

Azkenean hititek maila gorena lortu zuten 

bai politikoki, bai militarki. Aurreko herriek 

bezala, hititek ere egin zituzten aliantzak 

Egiptorekin, Asiriaren aurka. Dena den, ez 

zen inperio zentralizatua. Aipa daiteke ere 

Hititak jatorri indoeuropearra (zeltek, 

greziarrek eta erromatarrek bezala)  zeukan 

herria zela, hots, Eurasiatik etorriak zirela.  

 1200 urte aldera, ordea, Itsasoko 

herriak iritsi ziren itsasontziz eta kostaldea 

hartu zuten. Horrek hititen desagerpena 

ekarri zuen. Egeo osoa (Grezia mizenikoa) zakuratuta gelditu zen, hititen inperioa erori 

egin zelarik. Horrez gainera, itsasoko herri hauek kostalde Sirio-Palestinarra hartu 

zuten. Dena den, Egiptora iritsi zen flota faraoiak kostara bueltan bidali zuen. Zenbait 

teorien arabera bertako armada handia, hots, mizenikoak, piratak bilakatu ziren. 

Azkeneko hau Egiptoko idazkietan islatzen da.  

ASIRIAR INPERIO ERTAINA (K.A XIV -X)  

 Asiria hasiera batean inperio handia izatera heldu zen, dena den, amaieran 

txikitu zen. Horrela, Asiriaren lurraldea Asur, hiriburura, eta ondoko lurretara mugatu 

zen. K.A XIII mendean  Asiriarrek Mitanni osoa okupatu zuten. Horrez gainera, 

Babiloniarekin aliantzak egin zituzten, 

ezkontza erlazioak zirela bide. Edonola 

ere, esku hartze ezberdinek beraien 

arteko harremana endekatzea eragin 

zuten. Asiriak orduan sentitu zuen 

asiriar jatorriko printzesak babesa 

behar zuela.  

 Horrela, Babiloniarekin gerra 

piztu zen. Gerraren garailea Asiria izan 

zen eta ondorio gisa Babilonia gobernu 

txontxongilotzat hartu zuen, hots, protektoratu gisa. K.A XI mendean Asiria jada 

ahituta zegoen, ekonomikoki eta errebolta eta nomaden erasoengatik. Tartean, 

Arameoen erasoak egon ziren. Gauzak horrela, Asiria berrz ere zokoratua gelditu zen, 

mendietan (iparraldean). Horrek guztiak lurralde galera handia eragin zuen.  

K.A  I. MILURTEKOA: ASIRIA, BABILONIA ETA 
ISRAEL Mitologia eta erlijioa.  

 K.a 1156 Elamek Babilonia hartu zuen. Azkeneko horrek, dena den, errebolta 

baten ondorioz berriro independentzia lortu zuen. 

FENIZIARRAK  

 Feniziarrak kostalde Sirio Palestinarrean kokatutako zenbait estatu zituzten bere 

gain: Ugarit, Biblos, Tiroé Jatorri 

semita zuen herri batean zuten jatorria, 

Kananeotarretan. Azkeneko horiek herri 

migratzailea ziren eta berez, K.A II  

milurtekoan etorri ziren, k.a I 

milurtekoan indarra hartu zuten arren.  

 Feniziarren lurraldeak lurralde 

menditsuak ziren eta bertan basoak 

zeuden, Zedroen basoa kasu. Horrez gainera, merkataritzarako lur egokiak zituzten, 

Mesopotamiakoen antzera. Ildo horretatik, esan daiteke merkatari eta nabigatzaile 

bikainak zirela. Oro har itsasoz komunikatu egiten ziren. Atlantikora ere pasa ziren eta 

bertatik, Britania Handiatik, zehazki, eztainua ekarri zuten. Horrela, zenbait lekuetatik 

metalak ekarri zituzten, Egipto zelarik bezero nagusia,  

 Egipziarrekin, oro har, harreman onak eduki zituzten eta horien eragina nabaria 

da antolaketa, zein kulturan, zein erlijioan. Lehen aipatu bezala, feniziarrak nabigatzaile 

itzelak ziren eta 

Itsaso Gorrian zehar 

zabaldu ziren. 

Horretan ere 

Egiptoren laguntza 

eduki zuten. 

Bestalde, ekialdera 

zabaldu ziren, 

Txipre eta Turkiako 

kostaldera. Afrikako iparraldean eta zenbait irletan (Ibizan, Korsikan, Siziliané) ere 

aritu ziren.  

 K.A XI. Mendean Tiro  hiriak zabalpen koloniala eduki zuen Mediterraneoan 

zehar (aurretik aipaturiko zabalpenak Tirorenak dira). Era horretan zenbait kolonia edo 

hiri garrantzitsu fundatu zituen: Kartago (814), Gadir (Cadiz) eta Tingis (Tanger). 

Azkeneko bi hauek 1100 aldera fundatuak izan ziren. Kondairak dioen arabera, Tingis 

estatu kolpe batean erregearen alabak ihes egin eta gero fundatu zen.  

 Dena dela, batasun politiko ezak erraztasunak eman zieten beste potentzia 

inperialistei, hots, Akkad, Egipto eta Mitanni. Idazkeraren alderdiari dagokionez, 

kuneiformea mantendu zen arren, gaur egungo alfabeto latindarrak eta greziarrak 

feniziarrengan jatorria dute. Horrez gainera, K.A VIII.mendean  Greziarrekin sekulako 

konpetentzia eduki zuten, kolonizazio prozesua zela eta. Horiek horrela, bi 

asentamentuen arteko talkak egon ziren, gerrak egon zirelarik. Edonola ere, aliantzak 

ere egon ziren.  

 K.A VI  menderako Tiro k hiri estatu nagusia bihurtu zen, kolonien metropolia. 

Dena den, pertsiarrek Tiro konkistatzean kolonia guztiak independizatu ziren. Hala eta 

guztiz ere, Kartagok guztiak batu zituen bere menpe eta ñĿhiriburuaò edo hiri estatu 

nagusia bihurtu zen.  

 Erromatarren garaietara aurreratuz, feniziarrak bi taldetan sailkatu zituzten.  

 -MendebaldekoakĄ Erdigunea Kartagon zutenak 

 -EkialdekoakĄ Batzuetan ere punikoak deituak, asko salerosten baitzuten 

ñpurpuraò kolorearekin.  

 Azkenean, itsasoko herriek Fenizia ere erasotu zuten. Hori horrela, Ugarit 

suntsitu zuten.  

 ANATOLIA (HITITAK ETA GERO)  

GARAI NEOHITITA (1000-750) 

 Lurraldea erreinu txiki ugarietan banatua zegoen, Karkemish zela 

garrantzitsuena. Garaiari ñneohititaò izena ematen zaion arren, beste herri nomada 

batzuk ere egon ziren: Luvio eta arameoak kasu. Dena den, guztiak bizikidetzan bizi 

ziren.  

URARTU 

 Bigarren garaian, aldiz, Urartu k 

hartu zuen hegemonia. Hori horrela, Siria 

bere esku erosi zen. Azkeneko hori K.a 

IX mendean, 585 urtean gertatu zen. 

Inperio hitita erortzean (Armeniaren 

ondoan), lehen aipatu bezala, Urartu 

izeneko erreinua sortu zen. Hori horrela, 

armadaren eta aristokraziaren zati batzuk 

kontrolatzen zituzten hititen lurraldea. 

Kokapen geografikoari dagokionez, Urartu Van lakuaren inguruan sortu zen, lurralde 

menditsu batean, hiriburua Tushpa zelarik. Merkataritzari dagokionean, metalen 

kontrola zeukaten.  

 Horrez gainera, erreinuak Asiriarrekin gerra bat eduki zuen eta zenbait nomada 

taldeen erasoak (zimerioak, armenioak eta eszitak) jasan zituen. Horri lotuta, aipatu 

behar da iparralde parte horretan, Armenian, nomadak gelditzeko eta Mesopotamiara ez 

igarotzeko erreinu tapoi modukoa ezarri zuten. Azkenean zenbait lurralde konkistatu 

zituzten, bai asiriarrei kenduz bai neohititen kontra egiten. Ondorio gisa, Urartu gaur 

egungo Turkian, Anatoliaren erdialdean eta Armenian finkatu zen.  

INPERIO NEOASIRIARRA EDO ASIRIAR INPERIO BERRIA 
(911 -609)  

 X.mendean Asiria barne krisian latzean sartu zen eta mendialdean zokoratua 

gelditu zen. Edonola ere, errege energiko baten presentziak eta ondokoen batasun 

politiko ezak zabalpena erraztu zuten.  

ADADNIRARI II.A (911-889)  

 Bera eta bere ondorengoek inperio asiriarraren zabalpen berrian zerikusi handia 

eduki zuten. Adadnirarik gerran eta konkistan oinarritutako programa aurrera eraman 

zen, horrela langabezia gutxitzeko eta ekonomia hobetzeko. Horrek denbora gutxian 

arrakasta lortu zuen eta 

ondorioz, 

mendebaldera zabaldu 

ziren, euren ikuspegia 

ekarriz hala nola, 

arameoei eta fenizarrei.  

 Hegoaldean, 

aldiz, Babilonia ere 

okupatzea lortu zuten 

eta bertan errege 

txontxongiloak ezarri 

zituzten. Teorian, 

Babilonia 

independentea zen, baina protektoratu modukoa zen. Hori horrela, inperio asiriarrak 

errepresio bortitza aurrera eramaten zuen gerra ondoren: deportazioak, hirien 

suntsiketaé Horren arrazoi nagusia erreboltak ekiditea zen, indarrez integrazioari 

ekiteko. Burokrazia, bere aldetik, itzela zen, kargu berri ugari sortu baitziren lurralde 

kontrolatzeko: erregeak, armadak, admisnistrazioa, errege txontxongiloaké Horrez 

gainera, periferiako erreinuek erregeari tributuak ordaintzeaz gain, erregeari fideltasun 

zina egin behar zioten, modu horretan ñindependentziaò edo autonomia lortzeko.  

 Hala eta gzuztiz ere, etsaiak erreboltatzea lortu zuten, Babilonia inguruan. Etsai 

hauek ziren, batez beste, Elam, Caldetar nomadak (basamortuko semitak zirenak), 

Urartu (metalen merkataritzagatik), egipziarrak eta arameoak. Horrez gainera, posta 

zerbitzua martxan jarri zuten, horrela komunikazioa eta bideak hobetuz.  

 Ekonomiari dagokionez, hiru puntu kontuan hartzekoak dira. Hasteko, 

deportatuak landa eremuan nekazaritzan lan egitera behartzen zituzten. Era horretan, 

produkzioak gora egiten zuen. Bigarrenik, inbertsioak egin ziren ureztatze sistemetan. 

Azkenik, kotoiaren ekoizpena sustatu zen lehen aldiz.  

ASIRIAR ARMADA  

 Asiriar armada ikaragarri handia zen, izan ere, inperio neoasiriarra armadan eta 

gerran oinarritutako inperioa zen. Ekipamenduari dagokionez, hots, armei eta teknikei 

dagokienez, elamtarrenen eta egipziarrenen antzekoak ziren.  

BEREZITASUNAK: 

-Prestaketa moral handia: gerra eta zakuraketetarako prestatzeko 

-Indar anitzak eta kosmopolitak: infanteria, arkuteria, zalditeria, guda-gurdiaké 

-Krudelkeria handia 

-Espioitza sarea 

-Gerra makina eta teknika punta-puntakoak 

 Horrez gainera, lehen aldiz historian aipatzen da gerra makinen erabilera 

sistematikoa hiriak eta gotorlekuak erasotzeko. Zenbait teknika aurrera eramaten ziren:  

 -Minatze teknikak  harresiak botatzeko 

 -Lurpean tunelak  harresien zimenduak erorarazteko 

 -Dorre mugikorrak (arietearekin edo gabe) 

INPERIO ASIRIARRAREN ZABALPEN HANDIENA  

 K.A 671 urte aldera, Inperio Asiriarrak Egipto konkistatu zuen. Horrek 

ordurarteko zabalpenik handiena eragin zuen. Dena den, Egipton Asiriako zenbait 

guneetan erreboltak lagundu zituen. Hala ere, Egipto konkistatua izan zen urte gutxiren 

buruan. Hura inperioaren potentzia eta garaiko potentzia bakarra bilakatu zen, baina 

K.A 671an (VII M)  erori zen.  

ASIRIAR INPEIRO BERRIAREN AZKEN URTEAK 

 Asurbanipal (669-631) erregearekin inperio asiriarra bere azken loraldia eduki 

zuen. Dena den, Egiptoko erreboltak ikusita, zabalpen prozesua bertan behera utzi zuen, 

beste eraso batzuk zirela medio. Asiriak ez erantzutea erabaki zuen, ezinezkoa 


